
Skiet u Sliem 

Solitucline e sola beatitudine 

Hawnhekk waħdi rrid ingħammar 
F'dan il-hena, f'dan is-skiet 
F'din is-saltna illi tirbaħ 
Kull waħd'oħra għall-ħlewwiet. 

G. LEOPARDI. 

Hawnhekk waħdi hgħid mill-ħsejjes 
U mill-qerq, tiġrif, u ġenn 
Ta' l-ibliet b'elf xkiel imnassba, 
lVfingilajr ħjiel ta' safa u kenn. 

Hawn fis-sikta nsib il-ħajja, 
Qalbi tfu!" bl-għaxqa, bil-ferħ, 
U mill-ħidma iebsa, sfieqa 
Moħħi jsib is-sliem, is-serħ. 

U l-imħabba tixgħel f'daqqa 
Moħħ u qalb jimxu flimkien 
Għax fis-skiet fis j agħarfu s-Setgħa 
Li għaniet lil dal-ħolqien. 

Ħadd ma jista' ħlief ilsieni 
-Sew ifisser dan is-skiet-
Dan l-Ilsien li bih għannejthom 
Minn ta' qalbi x-xejriet. 

Għaliex jiena lilu nafhom 
F'art twelidi r-rebħ, is-sliem 
'Il-Dak l-Ilsien sabiħ u għani 
Li ħarriġni fit-tagħlim. 

U il-ħajja siekta, mwarrba 
Taf lit-triq li rat f'kull żmien 
Qtajjiet kbar imkasbra jterrqu 
Lejn Imkien il-Ferriħin. 

Oh Mulej niżżik ħajr dejjem 
Għal dis-saltna b'riżq n ġid, 
X'jiswa qatt il-għana kolln 
Ħdejn is-skiet wis-sl(ern li rrid ? 

